
Varðandi: Umsókn um framkvæmdaleyfi vegna gatnagerðar á Þjóðvegi 

 

Fyrir hönd Festi hf (N1), kt. 540206-2010 er lögð fram umsókn um leyfi til framkvæmda skv. 13. 

málsgrein skipulagslaga 123/2010 og reglugerðar nr. 772/2012 um framkvæmdaleyfi, vegna 

gatnagerðar og reiðvegar á hluta Þjóðvegar, ásamt tilheyrandi yfirborðsmótun í samræmi við 

deiliskipulag.  Deiliskipulag fyrir Hausthúsatorg var samþykkt í bæjarstjórn 8. mars 2022 og birt í B-

deild Stjórnartíðinda 2. júní 2022. 

Meðfylgjandi eru upplýsingar um framkvæmdina. 

 

 

Virðingarfyllst, 

 

Lárus Ársælsson 

Starfsstöðvastjóri, byggingarverkfræðingur MS, VFÍ 

 

 

Fylgirit: 

• Minnisblað – Samantekt vegna umsóknar um framkvæmdaleyfi vegna gatnagerðar á Þjóðveg, dags. 
10.11.2022 

Til: Akraneskaupstaður  

 Halla Marta Árnadóttir  

   

   

Efni: Samantekt vegna umsóknar um framkvæmdaleyfi fyrir Þjóðveg 3 

 

Festi hf (N1) í samstarfi við Akraneskaupstað áformar að fara í framkvæmdir við gatnagerð, gerð 
reiðvegar og yfirborðsmótun við suðurenda Þjóðvegs frá Hausthúsatorgi og afrein frá Akranesvegi 
(509-01).   

Markmiðið er að útbúa vegtengingu fyrir þjónustulóð N1, sem rísa mun á lóðinni Þjóðvegur 3. 
Núverandi Þjóðvegur til norðurs frá Hausthúsatorgi liggur að hluta um lóðina og þarf því að færast til 
norðurs.  Í gatnagerð verður því gerður nýr 230 m vegur norðan við lóðina ásamt innkeyrslu inn á 
lóðina og afrein af Akranesvegi inn á lóðina að sunnanverðu. Einnig verður lagður nýr reiðvegur við 
hlið vegarins.  

 

 

Mynd 1 – Gatnaframkvæmdir vegna Þjóðvegar 3 

Efnisþörf vegna framkvæmdar er áætluð  að uppgröftur vegna gatna sé um 5.000 m3, sem verður flutt 
á jarðvegstipp Akranesbæjar, en burðarhæft efni verður endurnýtt á verkstað.  Fyllingar í götur eru 
áætlaðar um 6.000 m3. Á framkvæmdatíma verður lokað fyrir umferð norður Þjóðveg, en þá verður 
opnuð tímabundin aðkoma að norðanverðu um veginn. 

Verkið verður framkvæmt að hluta á árinu 2022 og lokið á árinu 2023.   

Verkið fellur að gildandi skipulagsáætlunum og er ekki háð mati á umhverfisáhrifum samkvæmt lögum 
nr. 106/2000 m.s.b. Engin friðlýst svæði eða svæði á náttúruminjaskrá eru í grennd við 

framkvæmdasvæðið og á því eru ekki náttúrufyrirbrigði sem njóta sérstakrar verndar skv. 61. gr. laga 
nr. 60/2013 um náttúruvernd. 

Rask á menningarminjum er háð leyfi Minjastofnunar Íslands. Komi óþekktar minjar í ljós við 
framkvæmdina mun verkkaupi bregðast við samkvæmt 24. gr. laga nr. 80/2012 um menningarminjar. 

Fyrirhugað framkvæmdasvæði er sýnt á meðfylgjandi skipulagsteikningu og yfirlitsteikningu 
verkframkvæmdar. 

 

Virðingarfyllst, 

 

Lárus Ársælsson  

Starfstöðvastjóri, byggingarverkfræðingur MS, VFÍ 

 

Meðfylgjandi: 

 Deiliskipulag við Hausthúsatorg, samþykkt 08.03.2022 

 Yfirlitsteikningar verkframkvæmdar, dags. 25.10.2022 

